
Kamaikamai
gwɨlat gama nɨm
indañɨlɨmbi, sandap
kɨt tambon noñgan
gama palɨmbi, Yesulɨ
nolii gɨt Betani it kwelan ña
tomguk. Betani wɨn Lasalos, nin
Yesulɨ kɨmnan nanin tɨmbɨ
mɨlakuk, endok il kwel. 
Malialɨ wɨlɨñgɨlo no tɨkembi, 
Yesuloñ ña indambi, pɨñgɨp saple
mɨlɨñ kɨndem tuan loloñ sɨnɨk endok
kesɨi plon yalɨmɨpi, kumbam saktɨ tɨmbɨ
kalandañguk. Tɨmbi pɨñgɨp saplelok mɨlɨñ
kɨndem walɨ it gɨtɨk wɨn tokñeñguk. 



Nain wolonda Judas Iskaliot, Yesuloñ gwañgwañii 12 
endoñnan nanin no, endɨ Yesu bola tɨ-ñɨmektok tapma
ama biesɨloñ ñañguk. Ñambi, wolok
tuop enbɨmbi nandɨm gɨnañjɨ
kɨndem daumbi, mɨnem
mɨnepi nɨ-kwambɨñ dañgɨlɨñ. 
Tɨmbi Judalɨ kusei kɨmɨpi, 
“Yesu bola tɨ-ñɨmektok
nain kɨndem delok
indauk?” embi
mandɨñguk. 



Tɨmbi gwañgwalɨ Yesulɨ eñguk
wolok tuop tɨmbi, gwɨlattok nanañ
tuk tɨ-jumɨkɨlɨñ. Nanañ na-palɨñɨlɨmbi, 
Yesulɨ plaua nanañ no tɨkembi, 
Anutula weñmɨmbi ombɨm
gwañgwañiila plaua wɨn embi
enguk, “Sɨndɨ tɨke nambɨt. Ñɨn
nokoñ pɨñgɨpna.”



Nambɨmbi, wain wɨtna no tɨkembi, 
Anutu weñmɨmbi, wain wɨn embi
enguk, “Sɨndɨ gɨtɨkkandɨ ñɨn nambɨt. 
Wain tuk ñɨn nokoñ wekatna. 
Amatam asup endok yomjɨ
bi-sem-bi-semlok nak wɨn
lamɨt-semlet. Toptop ñɨn Anutulɨ
amatamñii gɨt tɨlak wɨn wekatnalɨ
tɨmbɨ kwambɨñ dalak.”



Tɨmbi Yesulɨ eñguk, “Simon, Simon, dɨk nandɨ: plaua
mɨnjɨp kɨlɨkɨlɨknat amalɨ bien epmektok ep papusenelak, 
wɨndɨñgangot Satandɨ nanandɨ-kɨlɨktɨnjɨ pi pɨuktok
tɨ-kuyuk tɨ-samep nandɨmbi, sɨndok Yambatta
nɨ-nandɨmbi, nandɨ-ñɨm-taleñguk. Gan nak 
nanandɨ-kɨlɨktɨñgalɨ nɨm pi pɨuktok nɨmolo ikan 
tɨ-gam-talet. Tɨmbi dɨk
undane bɨmbi, nombo
nakɨt galɨ-kwambɨñ
damek, nokai ep 
gembɨlaukañ.” 



Eumbi nɨñguk, “Wopum, nak dɨkɨta it kwambɨñ gɨnañ ba
kɨmnan lololok tɨ-pañgɨtam patet.” Eumbi tambane
nɨñguk, “Petlo, nak ganba nandɨ: puputtɨ man tim gama
nɨm kɨtɨñɨlɨmbi, dɨk naka ‘Nak en nɨm nandɨ-ñɨmlet’ embi, 
nain tɨpet gɨt no e-sembɨ tɨ-nametañ.” 



Tɨmbi Yesulɨ gwañgwañii gɨt
kwet no koi Getsemane
wandɨñ ñañguk. Ña tombi, 
ñɨndɨñ enguk, “Sɨndɨ
ñolok pi palɨt, tɨmbi nak 
dakdan ñambi, nɨmolo
tɨmbetet.” Endɨ enlok manda
plon beula “Abba” kɨtɨ-ñɨmbi
nɨñguk, “O Bep! Dɨk
nepenepek gɨtɨk tuop
tɨ-talewɨñ, wala tɨmbi dɨk mɨlap
ñɨn napma tɨke-namɨñ. Gan dɨk
nokok nanandɨ nɨm
kɨmɨt-kleukañ. Nɨm sɨnɨk. 
Dɨk nɨtek nandɨlañ, wolok
tuopgan indawɨn.” 



Wɨndɨñda tapma ama biesɨ gɨt Falisi amalɨ tapma ittok
kamaikamai ama dɨwɨn enɨ-mukɨlɨñ en wakɨt Romalok
mik ama dɨwɨn Judaslɨ ep kiulɨmbi, endɨ tou gɨt sipalak
ep pɨndopi, miktok nepenepek epmumbi, 
Judaslɨ yanañgɨlɨmbi, kwet wolok bɨñgɨlɨñ. 
Wɨndɨñ eñɨpi, endoñnan nanin nolɨ
tapma amalok telak damanjɨ
endok kena gwañgwan kakittɨ
wɨlepi, pawan kii dɨndɨm
kandañ nanin wɨlalɨm dɨkñe
pɨñguk. Tɨmbi Yesulɨ wɨ kañbi
enguk, “Biwɨt!” Wɨndɨñ embi, 
ama wolok pawanlok
kɨnjannan kiilɨ tɨke-kaumbi, 
kɨndem dañguk. 



Tɨmbi endɨ Yesu tɨkembi ña, tapma amalok telak
damanjɨlok ilan lonelɨñdok nañgɨp ñañgɨlɨñ. Telaknan
ñañɨlɨmbi, Petlolɨ kambak mayañgan ep klembi
ñañguk. Tɨmbi ama 
dɨwɨsɨlɨ sañ jimba
boñgɨpnan komba no 
simbi, pipap
sei-palɨñɨlɨmbi, 
Petlolɨ wolokgan
pɨmbi, en
gɨta pipakuk.



Tɨmbi tapma amalok
telak damanjɨ endok
kena gwañgwa no, wɨn
ama nindok pawan Petlolɨ
wɨlɨ dɨkñeñguk endok
wekai dɨptɨ Petlola ñɨndɨñ
nɨñguk, “Dɨk oliv komba
kena gɨnañ en gɨta kuumbi
gambɨt wɨn!” Eumbi, bɨndambo
“Wɨn nak nɨm” eumbi, wolongan
puputtɨ kɨtɨñguk. sɨmbai kɨmbɨmbi, 
walinin pɨ ñambi, mano kwɨlɨm tɨñguk. 



Tɨmbi kɨmɨn tɨ-pakɨlɨñ gɨtɨkgandɨ
mɨlapi, Yesu Pilatoloñ nañgɨpi, kusei
kɨmɨpi, kɨt yout tɨmbi, ñɨndɨñ eñgɨlɨñ, 
“Nɨndɨ ama ñolok kusei ñɨndɨñ
ka-nandamɨñ: endɨ amatamnii
ep tɨmbɨ kamalalak.”



Tɨmbi Pilatolɨ Yesu nɨ-nandɨmbi
eñguk, “Dɨk Juda amalok
ama wapmañjɨ ba?” Eumbi
nɨñguk, “Dɨtna elañ i wakan.” 
Tɨmbi Pilatolɨ Yesu pɨsalɨmektok
nandɨmbi, amatamda
nombo enguk. Gan 
endɨ ñɨndɨñ kɨtɨkɨtɨñɨpi
nɨñgɨlɨñ, “Kloñbat plon
wɨlɨ kɨmbɨn!”



Wolongan Pilatolɨ nandɨ-sembi, Yesu
kloñbat plon wɨlɨ kɨmnelɨñdok kɨsɨnan
kɨmɨkuk. Wɨndɨñda mik amalɨ Yesu
walinin nañgɨp ñambi, enlok kloñbat
mɨum bembɨmbi, kwet no koi Kumba
Kwandat, Judalok mandanjɨnan
Golgata, wandɨñ nañgɨp ñambi, 
kloñbat plon wɨkɨlɨñ. 



Tɨmbi kolan tɨndɨ ama tɨpet wakɨta
yandɨpbi, no tombon no tombon, tɨm
Yesu en endok boñgɨpsetnan ep 
samba embi, mambɨ ikɨlɨñ. 



Tɨmbi kwet boñgɨp taumbi, maim bipmɨumbi, kwet tuop
kɨlɨm e palɨñɨlɨmbi, 3 kilok tɨñguk. Nain wolonda tapma
ilan sandum masimasip wopum boñgɨp plon
wilapmɨumbi, pan tɨpet indañguk. 
Tɨmbi Yesulɨ wopumgan
kɨtɨmbi eñguk, “Bep, nak 
gɨnañna tip kɨka plon
kɨmɨtet.” Wɨndɨñ eu
taleumbi kɨmguk.



Josep Alimatia nanin endɨ Yesulok
dalandan platik sumnan kɨmɨlepi
nandɨñguk. Josep endɨ Juda 
amatamdok yambɨ-dɨkñe
ama endoñnan nanin no, 
ep tɨndɨn kɨndem koi 
gɨñgɨlat. Tɨmbi endɨ
bo nain Yambattɨ
gɨñgɨtñii indangan plon yambɨ-dɨkñeukak

wala mandɨmandɨ
kuñguk. Endɨ wakan 

mɨsɨmɨsɨ wɨlambanembi, 
Pilatoloñ lombi, Yesulok

dalandanla
nɨ-nandɨñguk.



Tɨmbi Joseptɨ ñambi, sandum satnin
ombap no tuambi, Yesulok
dalandan kloñbat plon nanin
tɨmbɨ bɨndɨlɨm pɨumbi
tɨke-ñambi, sandumdɨ
tɨmɨpi imguk. 
Im-talembi, kawat
gɨnañ enlok gɨñgɨt
kulukɨlɨñnan wolok
ña kɨmɨkuk. 

Kɨmɨpi, kawat wopum
no munjulɨmbi ña sum 

yama masipguk.



Kwet salaum Sabat patnandɨ nain
tɨmbɨmbi, tapma ama biesɨ gɨt Falisi
ama endɨ yakan Pilatoloñ 
ñamnɨmbi, Yesulok plon
ñɨndɨñ eñgɨlɨñ, “Ama 
wopum, nɨndɨ ama 
julunjuluñdok walɨ 
gama kaik kuñɨpi, 
manda no eñguk 
wɨn 

nandɨna 
sɨwɨtak.” 



“Endɨ ñɨndɨñ eñguk, ‘Nain tɨpet gɨt no 
ñaumek, kɨmnan nanin mɨlaletat.’” 
Wɨndɨñ eumbi, sumnan 
ñam, sum masip kwambɨñ 
danelɨñdok kawattɨ sum 
dai masipmɨñguk wolok 
plon nɨsɨlok kɨmɨsip 
no kɨmɨpi, ka-dɨkñe 
nelɨñdok mik ama 

wandɨñ 

yambium 
pakɨlɨñ.



Sabat patnandɨ nain taleumbi, kena
nain kusei kɨmɨkɨmɨlɨnan kwet
salawa salawa tɨmbɨmbi, 
Malia Makdala nanin gɨt
Malia nolɨ endɨ
Yesulok sum 
kandepi 
ñañgɨmɨk.



Tɨmbi platik sɨnɨk kwet mɨnjamɨnjat 
wopum sɨnɨk mɨnjalɨmbi, wolonda
Wopumdok añelo nolɨ kunum 
gɨnañ nanin pɨmbi, kawat 
sum masipmɨñguk wɨn 
manjaneum ñaumbi, 
kawat wolok plon 
pipakuk. Tɨmbi 
ama sum

ka-dɨkñe-pakɨlɨñ
endɨ en kañbi, kolan

mɨsɨñgɨlɨñda tɨmbi 
kɨsɨ kesɨsɨ blañblañ 

tɨmbɨmbi, amalɨ kɨmañ 
wandin kwelan pɨ 

pakɨlɨñ. 



Tɨmbi añelolɨ tam tɨpetta enguk, “Nɨm
mɨsɨndemɨk. Nak nandɨlet sɨtɨ Yesu
kloñbat plon wɨkɨlɨñ en kandepi
bamɨk. Gan endɨ ñɨ nɨm
patak. Endɨ damañgan
manda sanguk wolok
tuop Anutulɨ tɨmbɨ
mɨlalak. Kwel
kɨnjangot ñɨ bɨ

kawɨt.”



Wɨndɨñ eumbi, endɨ mɨsɨñgɨmɨk, gan sɨlɨsɨlɨ
wopumdɨ gɨnañjet gɨnañ tokñeumbi, 
platikan sum bimbi, gɨñgɨt manda
gwañgwañiila endepi woñep
ñañgɨmɨk. Ñañɨlɨmbi, platik sɨnɨk
Yesulɨ ep tɨmbɨ indam we 
semumbi, endɨ endoñ kesɨnan
ña mɨlelem tɨmbi, tɨke-kañɨpi

nɨ-wowoñe tɨñgɨmɨk.



Tɨmbi gwañgwañii 11 endɨ nana na-palɨñɨlɨmbi, Yesulɨ
siñgi endoñ bo inda-semguk. Inda-sembi, amatam en

mɨlalɨmbi kañgɨlɨñ endok mandanjɨ nɨm nandɨ-kɨlɨk tɨmbi, 
gɨnañ kwambɨ tɨmbi, nandum tlal tɨñguk wala

enombɨñguk. Wopum Yesulɨ manda wɨn enɨ-taleumbi, 
Yambattɨ kunum gɨnañ tɨke-loñguk. Tɨke-loumbi, 

Yambat enlok kii dɨndɨmnan pip palɨmbi, yakan kunum
kwet yambɨ-dɨkñeamɨk. 



6054

Kunum Yambattɨ kwelalok amatam gɨtɨk
engano sɨnɨk ep galk tañguk wɨn ñɨndɨñ

tɨmbɨ inda-dakleñguk: endɨ enlok
Nɨñañ engano sɨnɨk amatamda

kɨm-semektok nɨ-mulɨmbi
indañguk. 



6054

Wɨndɨñda no en Nɨñañ nandɨ-kɨlɨktɨ
tɨñmɨlakta, endɨ kolandok gɨñgɨt nɨm

tɨmbekak, tambo endɨ kuñgu
taletalen nɨmnat wɨn

kasɨleukak.



Yoane 3:16,17 
Kunum Yambattɨ kwelalok amatam gɨtɨk engano sɨnɨk ep 
galk tañguk wɨn ñɨndɨñ tɨmbɨ inda-dakleñguk: endɨ enlok
Nɨñañ engano sɨnɨk amatamda kɨm-semektok nɨ-mulɨmbi
indañguk. Wɨndɨñda no en Nɨñañ nandɨ-kɨlɨktɨ tɨñmɨlakta, 
endɨ kolandok gɨñgɨt nɨm tɨmbekak, tambo endɨ kuñgu
taletalen nɨmnat wɨn kasɨleukak. Wɨn Kunum Yambattɨ

Nɨñañ amatamdok kolanjɨlok kɨnjan eu taleuktok kwelan
nɨm nɨ-mukuk, tambo endɨ kolanjɨlok kɨnjannan nanin

yapma tɨkeuktok nɨ-mulɨmbi indañguk.

